
•	 A CAPA, que ao nacemento é 
de cor ouro coa borla do rabo 
negra, evoluciona coa idade á súa 
característica capa negra peceña, 
coa liña dorso-lumbar claro-
vermella (listón) que ás veces 
é ancha e forma banda cara os 
costados. Existen degradacións de 
cor fundamentalmente nas axilas e 
bragadas.

Ten os CORNOS xeralmente en gancho, 
algo estirados cara a fóra nas femias 
e en gancho curto nos machos. Son 
gordos, de sección circular e de cor 
clara con puntas escurecidas.

As ORELLAS son horizontais, 
con abundante manto piloso 
despigmentado.

Posúe unha orla branca no FOCIÑO e as 
mucosas son de cor lousa.

Posúe unha xenerosa BADANA.

O RABO é gordo e de nacemento 
anterior, alto e lixeiramente arqueado, 
acabando en borla moi poboada.

As NÁDEGAS están escasamente 
desenvoltas.

A CRUZ DOS CADRÍS é longa e 
lixeiramente derrubada. 

A ILLARGAS son extensas.A CRUZ está 
lixeiramente elevada.

Os CASCOS son estreitos e escuros.

O PEITO é amplo, o TÓRAX, 
profundo e os COSTELARES están 
estendidos en sentido posterior. O UBRE está ben conformado, con 

tetos grandes e simétricos. A pel que 
o recobre é fina, elástica e con lixeira 
perda de cor.

A CABEZA é proporcionada ao volume 
corporal e a CARA é alongada, sobre 
todo nas femias.

A TESTA é lixeiramente realzada.

O PESCOZO é curto e con xugueira poco 
desenvolvida nos machos e longo, grácil 
e aplanado nas femias.

As EXTREMIDADES son finas, de 
lonxitude media e con articulacións 
rectas.

A LIÑA DORSO-LUMBAR é algo 
cóncava.

O VENTRE é voluminoso.


